
Yeeŋö cï lueel/caal në yeköölë yïc? 
Akuma de kɔc ke Victoria atɔ̈ ke cï ɣän bï keek bɛɛr yïk lueel/caal ke ye biäk de Yïŋ de 
Amärat/Ɣöötdït ke Victoria. Kee ɣänkë aye: 

• 139 Highett Street, Richmond  
• 259 Malvern Road, South Yarra 
• 6 ku 8 Anderson Court Richmond 
• 1 - 5, 7 ku 9 Williams Court Richmond 
• 111, 119 ku 127 Elizabeth Street Richmond. 

 

Yeeŋö yennë luɛɛl de ye wɛ̈t cï lueel/caal kënnë tënnë ɣɛn? 
Kënnë ee yen nyuɔɔth ke kɔc juɔ̈ɔ̈r tɔ̈ në ye ɣän käkë yiic aabï jam gɔl baŋë tɛ̈n bï keek jöt/jäl jɔɔk, 
ago yïk de ɣööt rɔt jɔɔk, ku ɣööt yam ke ciɛɛŋ alëu bï keek yïk. 

Aguiɛɛr de jöt/jäl abï thok thök në Pɛɛi de Rou 2026 yic. 

Beerpiny de yïk abï rɔt looi në kaam de run kaa 6 ku 8 yiic. 

 

Në nïn lik bɔ̈ tueŋ yiic 
Abï naŋ kɔc lui në Akut de Bɛ̈i ke Victoria ku jɔl ya mäktam akut de ɣööt piɔmduɔ̈n bï ya tɔ̈ në 
paranda yic në 139 Highett Street ku 259 Malvern Road agokë guɔ̈ɔ̈të thiɛ̈c/thuɛl tɔ̈ kennë yïn ya 
bɛ̈ɛ̈r/dhuknhïïm.  

Aabï ya tɔ̈ në: 

• Thaa 10 miäkduur – thaa 3 thëëi në Aköl ë Dhiëc, pɛɛi nïn 20 Pɛɛi de dhoŋuan 
• Thaa 10 miäkduur – thaa 12 akɔ̈l ciɛlic në Aköl ë Dhetem, pɛɛi nïn 21 Pɛɛi de dhoŋuan 
• Thaa 10 miäkduur – thaa 3 thëë në Aköl tök, pɛɛi nïn 23 Pɛɛi de dhoŋuan. 

Yïn lëu ba jam wennë akutnhomdaan ye berpiny në yïknhial de baai ku gät yï rin ago jam në ajuiɛɛr 
de jöt/jäl ku ɣok lëu bukku yïn ŋiɛ̈c kony. 

Në kaam de pɛ̈i lik bï bɛ̈n yiic 
Akutnhom de jöt/jäl baai abï rɔ̈mpiny kennë bɛ̈i kedhiɛ ago ŋic në käkuɔ̈ɔ̈n wïc keek ku kä ba keek 
lɔc. Aabï ye wël käkë luɔɔi agokë yïn thɔ̈ɔ̈ŋ kennë ɣön yam bïn jɔt/lɔ thïn.  

Yïn lëu ba käjuëc kɔ̈k kueen në kë de ajuiɛɛr de jöt/jäl baai tɔ̈ piiny ëtënnë, ka në aliiric tënnë 
homes.vic.gov.au/relocating-renter-support. 

 

Në kaam de run lik bï bɛ̈n yiic 
Kɔc ke paandun aabï keek jat/lɛɛr ɣön yam wën bï ya piath kennë käkeen kɔɔr keek.  

Ɣok bï yïn ya lɛ̈k lɔŋë beerë piny de yïŋ ë ɣööt ku jɔl ya kueer lëu bïn wɛ̈tdu ya lueel lɔŋ aguiɛɛr de 
yïŋë ɣööt yam. 

 

Ba lɔ rëër të yïndë? 
Akutnhomdan ë jöt abï ya luuï kennë yïn ago paan pieth yök bïn rëër thïn cï tɛ̈n de käkuɔ̈ɔ̈n wïc 
keek ku kä ca keek lɔc.  

Ëkënë ee mɛt thïn në löc de ɣööt tɔ̈ piɔm thiääk kennë yïn yiic cï mɛn de ɣööt jöt yïk keek në cäär de 
Elizabeth yic, Richmond tɔ̈ ëke bï thök në Pɛɛi Dhorou 2025.  

 

Ye ajuiɛɛr de jöt/jäl baai luui wudë? 
Akutnhomdaan de jöt/jäl baai abï rɔ̈mpiny kennë yïn bïk kä kɔɔr keek ku kä nhiar keek ya deetic, 
agut cï kä thiekiic, cït mɛn: 

• kä kɔɔr keek ke yök 
• luɔɔi de pial ë guɔ̈p ku kɔc ye keek gam 
• thukuul, Ɣän ke muɔ̈ɔ̈k ë mïth ku piööc 
• ciɛɛŋ ku mät de kuɛɛt  
• Ɣän ke cäth ku rëŋ ë röt 

Na cuk yïn guiɛ̈k ɣön yam bï röŋ kennë kä wïc keek ku kä nhiar keek ca keek lɔc, ke yïn bï naŋ thaar 
bïn ɣöt ya lɔ caath të ŋoot yïn ke yï këc kɔn gam.  

 

Yeeŋa bï wëu ke jöt/jäl ya tääu piny? 
Akut de ɣööt ke Victoria abï kɔc ke jöt/jäl baai lɔ guik ku abï wëu bï jäl në ye luɔɔi kënnë yic ëbën ya 
tääu piny, agut cï: 

• wëu ke jöt/jäl 
• kä yennë käŋ tɔ̈ɔ̈u thïn, cï mɛn de, läthga, karaton  
• wëu yennëke kɔc rek kennë loilooi cït mɛn de karaba, aliir, telepun, ku aliir/intarnet 
• wëu ke tooc awarak 
• cuɛt wei në guɔ̈ɔ̈të kä cïï keek beer kɔɔr bïk keek lɛɛr në paan yam. 

 

https://www.homes.vic.gov.au/relocating-renter-support

Yeeŋö bï lɔ yïk në ye ɣän käkë yiic? 
Guiɛ̈ɛ̈r de ɣööt yam aŋoot ke këc thök ku abï mɛt thïn në ɣööt ke ciɛɛŋ ke yemɛɛn ku nɔŋkë yiic kä 
ke gël.  

Yïn bï naŋ thaa bïn wël bɛ̈ɛ̈r/dhuknhïïm në tɛ̈n de kä juiir keek. 

 

Bï kɔc kedhiɛ jɔt/jäl baai në thaa töŋ thöŋic? 
Ɣei. Kɔc juɔ̈ɔ̈r aabï keek ya jɔt amääth ku bï keek ya kuɔɔny në ye ajuiɛɛr kënnë yic ëbën. 

 

Lëu ba bɛɛr lɔ dhuk ciëën të cenë bɛ̈i yam thök ë yïk? 
Yïn nɔŋ löŋ ba bɛɛr lɔ dhuk paanduɔ̈n tɔ̈ yïn ëmɛɛn cï tɛ̈n tɔ̈u yen thïn në këduɔ̈ɔ̈n de tiɛ̈mic në 
yemɛɛn, kä kɔɔr keek ku jɔl ya röŋ në bɛ̈i yam yiic. 

Alëu ba lɔc ëya ba rëër ɣönduɔ̈ɔ̈n yam yic të ben röŋ/piath kennë yïn, në ye thaa kënnë yic. 

 

Yeeŋö bï rɔt ya looi në ɣän kɔ̈k yiic? 
Jöt/jäl baaai atɔ̈ thïn wënthɛɛr në ɣän kɔ̈k yiic në 120 Racecourse Road ku 12 Holland Court, 
Flemington ku 33 Alfred Street, North Melbourne. 

Beerpiny de yïk abï lac gɔl në ɣän tɔ̈nnë amärat/ɣööt dït kaarou thïn në 20 Elgin Street ku 141 
Nicholson Street, Carlton të cennë kɔc juɔ̈ɔ̈r jɔt/jäl thïn wënthɛɛr.  

 

Lëu ba wël juëc kɔ̈k ya yök tëno? 
Yïn lëu ba wël juëc ya ŋic alɔŋë Yïŋ de Ɣöndït, ajuiɛɛr de jöt/jäl de kɔc ku ajuiɛɛr de beerpiny ë yïk de 
ye ɣän käkë Richmond: 

• Lɔ në kë loi yic në kuat/baai në paranda yic në at 139 Highett Street: 
• Thaa 10 miäkduur – thaa 3 thëëi në Aköl ë Dhiëc, pɛɛi nïn 20 Pɛɛi de dhoŋuan 
• Thaa 10 miäkduur – thaa 12 akɔ̈l ciɛlic në Aköl ë Dhetem, pɛɛi nïn 21 Pɛɛi de dhoŋuan 
• Thaa 10 miäkduur – thaa 3 thëë në Aköl tök, pɛɛi nïn 23 Pɛɛi de dhoŋuan. 

• Loilooi juëc kɔ̈k aabï keek looi në wiik bï bɛ̈n käkë yiic - thɛɛr ku nïn bennë keek looi aabï tɔ̈ 
në wɛbthaitda yic ku në paranda de ɣöötkuɔ thook. 

• Cɔl 1800 716 866 ago rɔt rek wennë mäktam akutnhom ë ɣööt piɔmduɔ̈n (në kaam de 9 
miäkduur – thaa 5 thëëi në Aköl tök agut cï Aköl Dhiëc). Athook/agamlööŋ aye keek guik të 
kɔɔrë keek 

• Nem wɛbthaitdaan yamic tënnë bighousingbuild.homes.vic.gov.au të lëu bïn thiɛ̈c looi 
tënnë akutnhom de jöt. 

• Imeeil enquiries@homes.vic.gov.au. 
 

https://www.homes.vic.gov.au/big-housing-build
mailto:enquiries@homes.vic.gov.au

